
AMASENGESHO YO KWINJIRA NDETSE NO KWAMBARA

Igihe umusaserodoti ashaka gukora imirimo mitagatifu, mbere na mbere agomba kuba atuje neza, afite amahoro mu mutima, ni ukuvuga ko agomba kuba muri uwo mwuka mwiza guhera ku mugoroba kugeza igihe cy’igitambo cya misa. Igihe cya misa gisohoye rero, umusaserodoti n’umudiyakoni binjira muri eklesiya maze bakunama imbere y’imiryango mitagatifu inshuro eshatu.

DIKONI: 
Padiri, Tanga umugisha.

PADRI: 
Nihasingizwe Nyagasani Imana yacu, ubu n’iminsi yose, kugeza iteka n’iteka.
DIKONI: 
Amin.
PADIRI: 
Ikuzo ni iryawe Mana, ikuzo ni iryawe. Mwami wo mu Ijuru wowe uri hose kandi wuzuye ibintu byose. Uri isoko y’ibyiza byose kandi Mutanga bugingo: Ngwino ubane natwe maze udusukureho ibicimuro ndetse ukize roho zacu, mwiza we!
DIKONI: Mana Mutagatifu, Mushobozi Mutagatifu, Mana Mudapfa Mutagatifu, utubabarire. (3) 

Hubahwe Data na Mwana na Roho Mutagatifu, ubu n’iminsi yose, kugeza iteka n’iteka, Amin.
Butatu Butagatifu rwose: Tugirire ibambe. Nyagasani dusukure ibyaha byacu: Databuja tubabarire ibicumuro byacu, Wowe utunganye: tugenderere kandi udukize uburwayi bwacu, ugiriye izina ryawe.  
Nyagasani, gira ibambe. (X3)

Hubahwe Data na Mwana na Roho Mutagatifu, ubu n’iminsi yose, kugeza iteka n’iteka, Amin.

Dawe uri mu Ijuru, Izina ryawe ryubahwe, Ingoma yawe yogere hose, Icyo ushaka gikorwe mu nsi nk’uko gikorwa mu Ijuru. Ifunguro ridutunga uriduhe none; utubabarire ibicimuro byacu nk’uko natwe tubababarira abaducumuyeho, ntudutererane mu bitwoshya, ahubwo udukize icyago.

PADIRI: 
Kuko Ubwami, Ububasha, n’Ikuzo: ari ibyawe Data, na Mwana, na Roho Mutagatifu, ubu n’iminsi yose, kugeza iteka n’iteka. 
DIKONI:
 Amin.

PADIRI: 
Tugirire ibambe, Nyagasani utugirire utubabarire, kuko ntacyo twishoboreye, twe abanyabyaha turagutakambiye, Databuja: tugirire ibambe.

DIKONI: 
Hubahwe Imana Data, na Mwana, na Roho Mutagatifu.
Nyagasani, tugirire ibambe, kuko tukwiringiye. Ntuturakarire, ngo wibuke ibicumuro byacu, ahubwo kubw’ineza yawe turebane impuhwe, maze udukize abanzi bacu; kuko uri Imana yacu, natwe tukaba umuryango bawe, twese turi ibiremwa by’amaboko yawe, kandi turambaza izina ryawe.
PADIRI: 
Ubu n’iminsi yose, kugeza iteka n’iteka. 
Bikira Mariya (Theotokos) Muziranenge, twugururire irembo ry’ubuntu bwawe, kugirango twe abakwiringira tutaribuka, ahubwo dufashijwe nawe turokoke icyago, kuko uri agakiza k’abakrisitu.
Nyagasani, gira ibambe (X12)
Bajya imbere y’ishusho (icon) ya Krisito, maze bakayisoma, bavuga bati:

Twubashye ishusho yawe ihebuje, Mana nyir’impuhwe, tugusaba imbabazi z’ibicumuro byacu, Krisito Mana yacu. Wemeye kubambanwa umubiri k’umusaraba, k’ubwende bwawe kugira ngo ucungure ibiremwa byawe ububata bw’umwanzi. Kubw’ibyo, tukuvugirije impundu tugira tuti: wasendereje byose umunezero, Mukiza wacu, wazanywe no gukiza isi.

Hanyuma, bajya gusoma ishusho (icon) ya Bikira Mariya (Theotokos), bavuga bati:

Bikira Mariya (Theotokos), Soko y’Ineza, tugire abakwiye ibambe. Kandi wite kubanyabyaha, bityo werekane ikuzo ryawe nk’uko bisanzwe, kuko tukwiringiye. Turagusingiza, nk’uko Gaburiyeli, umutware w’abamalayika yabigenje, tuti: “Nezerwa!”
Umusaserodoti agana imbere y’ishusho (icon) ya Yohani Batista akavuga ati:

PADIRI: 
Turibuka Yohani Batista Mutagatifu integuza ya Nyagasani, wagaragajwe nk’usumba Abahanuzi bose, ukanabatiriza mu mazi uwo bari barahanuye; kuri iyi si agaharanira ukuri ko kugeza ubwo yamenyesheje inkuru nziza abari i kuzimu, ko Imana yigaragaje mu mubiri igakuraho ibyaha by’isi, ndetse akaturonkera agakiza. 
Umusaserodoti agana imbere y’ishosho (icon) y’Umutagatifu wa Kiriziya, maze akavuga Troparion ye. Hanyuma bakagaruka kuri Solea bakunama bavuga bati:
DIKONI: 
Dusabe, Nyagasani.
Umusaserodoti urunama maze agasoma iri sengesho:

PADIRI: 
Nyagasani Mana, ramburira ikiganza mu ngoro yawe ntagatifu, maze umpe imbaraga zo gutura igitambo kuri alitari yawe ntariho umugayo, kandi ngo mbashe gutura igitambo kitari icy’amaraso. Kuko ubwami n’ububasha n’ikuzo ari ibyawe, iteka ryose. Amin.
Umusaserodoti akavuga Apolysis nto:

Ikuzo ni iryawe, Mana yacu, Mizero yacu, ikuzo ni iryawe. (Iyo ari ku cyumweru): uwazutse mu bapfuye……
Ku mibyizi: Kristo Imana yacu nagirire amasengesho y’Umubyeyi we mutagatifu, intumwa ze ntagatifu, Abasokuru bacu Batagatifu barimo Yohani Kirizositomu mutagatifu Umwepiskopi wa Constantinople n’abatagatifu bose, atugirire ibambe adukize kuko ari mwiza kandi akunda ikiremwa muntu.

Girira amasengesho y’abasokuru bacu, Nyagasani Kristo Mana yacu, utugirire ibambe. Amin.
Barahorana, hanyuma bagahindukirira ikoraniro, bakunamira iburyo, hanyuma ibumoso, bagira bati:

PADIRI&DIKONI: Buri wese,
Nimumbababarire, bavandimwe 
Barahindukira, bakunama barebana, hanyuma ikoraniro, maze bakinjira mu Buturo Butagatifu (sanctuary) bavuga bati:


Nzinjira mu ngoro, mu mpuhwe zawe zitarondoreka, nzakuramya aho iri mu ngoro yawe niyoroheje, Nyagasani nyobora mu kuri kwawe unkize abanzi banjye; nkomereza intambwe zanjye imbere yawe. Kubera ko ntakuri kw’ iminwa yabo; imitima yabo ni ubushwange, imihogo yabo ni nk’imva yasamye, bahemanisha iminwa yabo. Ubacire urubanza, Mana, ureke bagwe imbere y’abajyanama babo; kubera ibyaha byabo byinshi, kuko bakugomeye. Ahubwo abaguhungiraho bahore baririmba umunezero wawe; uture muri bo, kandi abakunda izina ryawe bagusingize. Kuko uri umunyakuri guhebuje, Mana, waturindishije ugushaka kwawe nk’ingabo. (Psalm)
Bunama inshuro eshatu imbere ya Alitari, bagasoma (kiss) Ivanjiri Ntagatifu, Alitari hamwe n’Umusaraba. Maze barangiza buri wese agafata ikanzu ye (stikharion) maze akunama inshuro eshatu berekeye iburasirazuba, bakavuga bucece bati:

Nyagasani Mana, ngirira ibambe, unsukure, jye munyabyaha.

KWAMBARA K’UMUDIYAKONI

Umudiyakoni afata ikanzu na orarion mu biganza, akerekeza aho umusaserodoti ari maze akunama, maze akavuga ati:

DIKONI: 
Padiri, Ha umugisha iyi kanzu n’iyi orarion.

Umusaserodoti akabiha umugisha:

PADIRI: 
Nihasingizwe Nyagasani Imana yacu, ubu n’iminsi yose, kugeza iteka n’iteka.
DIKONI: 
Amin.

Umudiyakoni yigira hirya gato, akambara ikanzu, avuga iri sengesho:

DIKONI: 
Roho yanjye izishimira muri Nyagasani Imana, kuko yanyambitse umwambaro w’agakiza, yamfurebye ikanzu y’umunezero; nk’umukwe, yantamirije ikamba, nk’umugeni, antakisha imirimbo. Rwose yarandimbishije!

Nyuma yo gusoma orarion, umudiyakoni ayambara kubitugu bye. Igihe yambara (cuffs) aravuga ati:

DIKONI: 
(Iburyo) Nyagasani, indyo yawe, yahawe ikuzo kubw’imbaraga zayo. Nyagasani, indyo yawe, yatsinze ababisha. Kubw’ubuhangange byawe, watsinze abanzi bawe.

(Ibumoso) Intoki zawe nizo zambumbabumbye. Mpa ubwenge, kugirango nkomeze amategeko yawe.

Hanyuma umudiyakoni ajya kumeza yo guteguriraho, agatunganya ibikoresho umusaserodoti aza gukoresha.

KWAMBARA K’UMUSASERODOTI

Umusaserodoti aha umugisha ikanzu ye:

PADIRI:
Nihasingizwe Nyagasani Imana yacu, ubu n’imyaka yose, kugeza iteka n’iteka.
Akambara ikanzu avuga ati:

PADIRI: 
Roho yanjye izishimira muri Nyagasani Imana, kuko yanyambitse umwambaro w’agakiza, yamfurebye ikanzu y’umunezero; nk’umukwe, yantamirije ikamba, nk’umugeni, antakisha imirimbo. Rwose yarandimbishije!

Aha umugisha Epitacherion (stole), akayambara avuga ati:

PADIRI: 
Hasingizwe Imana, yo isendereza ubuntu bwayo ku basaserodoti bayo, nk’uko amavuta asukwa k’umutwe, agasesekara ku bwanwa, ku bwanwa bwa Aroni, akamanuka akuriye inshunda z’ikanzu ye.

Aha umugisha umukandara (zone), akawambara avuga ati:

PADIRI: 
Hasingizwe Imana, Yo inyongerera imbaraga kandi akarinda itambwe zanjye gukorwa n’isoni. 

Uko yambara cuffs, akavuga ati:

PADIRI: 
(Iburyo) Nyagasani, indyo yawe, yahawe ikuzo kubw’imbaraga zayo. Nyagasani, indyo yawe, yatsinze ababisha. Kubw’ubuhangange byawe, watsinze abanzi bawe.

(Ibumoso) Intoki zawe nizo zambumbabumbye. Mpa ubwenge, kugirango nkomeze amategeko yawe.
Iyo yahawe inkota (epigonation), akayisoma akayambara, avuga ati:
PADIRI: Ambara inkota yawe ku itako, Wowe Nyir’ububasha, urwane kandi utsindishe icyusa, ubuhangange, ukuri, ubwitonzi n’ubutabera; Indyo ye izakuyobora, ubu n’iteka ryose.
Agaha umugisha chasuble (phelonion), akambara avuga ati:

PADIRI: Abasaserodoti bawe, Nyagasani Mana, bazambara ubutabera, kandi n’abatagatifu bawe bazahimbarwa, ubu n’iteka ryose. Amin.

Umusaserodoti agakaraba ibiganza, avuga ati:

PADIRI: 
Nkaraba ibiganza byanjye, mpamyako ndi umwere kugirango mbone ubwegera urutambiro rwawe, Uhoraho, maze nkagenda mpanitse indirimbo zigusingiza, kandi ari nako ntondagura ibitangaza byawe byose. Uhoraho, nkunda ingoro yawe uganjemo, aho hantu ikuzo ryawe rituye, none rero ntunshyire mu rwego rumwe n’abanyabyaha cyangwa ngo unshyire hamwe n’abantu b’abicanyi. Dore ibiganza byabo birarangwa n’ishyano bakoze, n’ukuboko bwabo kw’indyo gucigatiye za ruswa. Naho jyewe mpora ngendana ubudahemuka; Uhoraho nkiza, ungirire ibambe. Ikirenge cyanjye gihore gishinze ahantu hategamye, ngasingiriz Uhoraho mu materaniro. (Zab.25:6-12).

GUTEGURA AMATURO - PROSCOMIDE


Bunama inshuro eshatu imbere y’ameza ategurirwaho amaturo, Umusarerodoti n’Umudiyakoni bakavuga bucece bati:

Nyagasani Mana, ngirira ibambe, unsukure, jye munyabyaha.

Nanone: 
Kubw’amaraso yawe y’igiciro waducunguye igihano cy’amategeko. Ubambwa ku musaraba, uterwa icumu, wabereye isoko y’ubugingo. Mukiza wacu, ikuzo ni iryawe.

DIKONI: 
Pariri, tanga umugisha.
PADIRI: 
Nihasingizwe Nyagasani Imana yacu, ubu n’imyaka yose, kugeza iteka n’iteka.

DIKONI: 
Amina.

Umusaserodoti aterura umugati (prosphora) mu kuboko kw’imoso n’icumu mu kuboko kw’indyo, maze agakora ikimenyetso cy’umusaraba hejuru ya kashi inshuro eshatu buri nshuro avuga ati:

PADIRI: 
Mu kuzirikana Nyagasani, Imana yacu ndetse n’Umukiza wacu Yezu Kristu.

Umusaserodoti asatura prosphora akoresheje icumu mu ruhande rw’iburyo bwa kashi, maze agakata ahereye muri urwo ruhande rw’iburyo avuga ati:

DIKONI: 
Dusabe, Nyagasani.

PADIRI: 
Yatwawe nk’intama ijyanwe mu ibagiro.

DIKONI: 
Dusabe, Nyagasani.

Agakata n’uruhande rw’ibumoso, umusaserodoti akavuga ati:

PADIRI: 
Nk’uko umwana w’intama atabumbura umunwa imbere y’abayikemura ubwoya.
DIKONI: 
Dusabe, Nyagasani.

Agakata no mu ruhande rwo hejuru:

PADIRI: 
Mu bwiyoroshye bwe, urubanza rwe rwakuweho.

DIKONI: 
Dusabe, Nyagasani.

Agakata no mu ruhande rwo munsi:

PADIRI: 
Ninde uzavuga ibisekuru ye?

Hanyuma Umudiyakoni amwereka Umugati Mutagatifu mu kiganza cye akoresheje stole avuga ati:

DIKONI: 
Padiri, zamura.

Umusaserodoti asatura prosphora mu ruhande rw’indyo hasi, maze agakata agateruramo umugati mutagatifu, avuga ati:

PADIRI: 
Kuko ubugingo bwe bwakuwe ku isi.

Umusaserodoti ahindukiza umugati mutagatifu, agashiyira ikashi hejuru y’ipateni, mugihe umudiyakoni aba ari kuvuga ati:

DIKONI:
 Padri, tamba igitambo.

Umusaserodoti akata umugati mutagatifu mukimenyetso cy’umusaraba, yitondera ko adakata mu ikashi, avuga ati:

PADIRI: 
Aratambwa Ntama w’Imana, we ukuraho ibyaha by’abantu, kugira ngo baronke ubugingo n’agakiza.

Umusaserodoti ahindukiza umugati mutagatifu noneho ikashi iri hejuru, mugihe umudiyakoni aba avuga ati:

DIKONI: Padiri, hinguranya.

Umusaserodoti yongera guhinguranya uruhande rw’iburyo bw’umugati mutagatifu munsi y’inyuguti IC avuga ati:

PADIRI: 
Umwe mu basirikare amutikura icumu mu rubavu, maze ako kanya havamo amaroso n’amazi. Uwabibonye iwe ubyemeza, kandi icyemezo cye ni ukuri. (Yoh.19:34-35a)
Umudiyakoni yacyira divayi n’amazi, maze akabwira umusaserodoti ati:

DIKONI: 
Padiri, ha umugisha, iyi mvange y’ibintu bitagatifu.

PADIRI: 
Umugisha nube ku bintu byawe bitagatifu.

Mu gihe umudiyakoni avangira divayi n’amazi mu nkongoro (chalice); Umusaserodoti aterura prosphora ya kabiri mu biganza bye, maze akavuga ati:

PADIRI: 
Mu kuzirikana ikuzo ry’umubyeyi w’Imana, kandi akaba isugi iteka Bikira Mariya (Theotokos). Kubw’amasengesho ye, Nyagasani, akira iki igitambo ku alitari yawe yo mu ijuru.

Umusaserodoti akata agakuraho igice cya mpandeshatu cya prosphora maze akayishyira muruhande rw’iburyo bw’Umugati Mutagatifu avuga ati:

PADIRI: 
Umwamikazi yaguhagaze iburyo, yambaye imyambaro itatse zahabu.

Umusaserodoti afata prosphora ya gatatu maze akavuga ati:

PADIRI: 
Turazirikana mu cyubahiro, abakuru b’ingabo z’abamarayika Mikayeli na Gaburiyeli n’abanyabubasha bo mu ijuru batagira umubiri.
Umusaserodoti akuramo agace gato maze akagashyira ibumoso bw’Umugati Mutagatifu kakaba kabaye agace ka mbere k’umurongo wa mbere. Akuraho kandi agace ka kabiri ko kuri iyi prosphora maze akagashyira munsi y’akambere, avuga ati:

PADIRI: Umuhanuzi w’icyubahiro kandi akaba n’integuza Yohani Batista; abahanuzi batagatifu kandi b’icyubahiro: Musa na Aroni, Eliyasi na Elisa, Izayi, Dawidi na Yesse, abasore batatu batagatifu, umuhanuzi Danyeli, n’abahanuzi bose batagatifu.

Akavanaho agace ka gatatu kuri ya prosohora maze akagashyira munsi y’aka kabiri, avuga ati:

PADIRI: Abatagatifu Petero na Pawulo intumwa, (bo muri cumi n’ababiri kandi bo muri mirongo irindwi), hamwe n’intumwa zose.

Akavanaho agace ka kane kuri ya prosphora maze akagashyira hafi y’agace ka mbere (akora umurongo mushya hejuru), avuga ati:

PADIRI: Abasokuru bacu mu Batagatifu, abakuru n’abahanga ba Eklesiya: Bazili Mukuru, Gerigori, na Yohani Chrysostom; Abapatriarika ba Alexandria: Atanazi na Sirilo; Nikola wa Myra y’i Lycia; (Petero, Alexis, Yona, na Filipo w’i Moscow; Nicetas, Umwepescopi w’i Novrorod ; na Leontius, Umwepiscopi w’i Rostov;) n’abandi bakuru ba Eklesiya batagatifu.
Akavanaho agace ka gatanu kuri ya prosphora maze akagashyira munsi y’aka kane (umurongo wa kabiri), avuga ati:

PADIRI: Stefano umudiyakoni mukuru, wahowe Imana wa mbere; bahowe  Imana abatagatifu bakuru; Demetrius, George, Theodore w’i Tyre, na Theodore Stratelates. N’abagore batagatifu bose bahowe Imana: Thecla, Barbara, Kyriake, Euphemia, Paraskeve na Gatarina. N’abandi batagatifu bose bahowe Imana.

Akavanaho agace ka gatandatu kuri ya prosphora, maze akagashyira munsi aka gatanu (umurongo wa kabiri), avuga ati:

PADIRI: Abamonaki n’abihaye Imana batagatifu: Antoni, Euthymius, Sabbas, Onuphrius; Atanazi w’i Athos, (Antoni na Theodosius w’i Caves muri Kiev; Sergius w’i Radonezh na Seraphim w’i Sarov, na Barlaam wa Khutinsk). N’abihaye Imana: Pelajiya, Tewodoziya, Anasitaziya, Eufraziya, Fevroniya, Tewoduliya, Eufrosina, na Mariya wo mu Misiri. N’abandi bihaye Imana batagatifu.

Akavanaho agace ka karindwi kuri ya prosphora, maze akagashyira hafi y’aka kane (akaba akoze undi murongo), akavuga ati:

PADIRI: 
Abanyabitangaza batagatifu: Cosmas na Damiyani, Cyrus na Yohani, Panteleimon na Hermolaus, n’abandi banyabitangaza batagatifu.

Akavanaho agace ka munani kuri ya prosphora maze akagashyira munsi y’aka karindwi (umurongo wa gatatu), akavuga ati:

PADIRI: Abasokuru batagatifu b’Imana: Yowakimi na Ana; na mutagatifu………………….. duhimbaza uyu munsi; na mutagatifu………………… w’iyi ngoro ntagatifu; n’abatagatifu bose; girira amasengesho yabo Mana, utugenderere.

Akavanaho agace ka cyenda kuri ya prosphora maze akagashyira munsi y’aka munani (umurongo wa gatatu), akavuga ati:

PADIRI: Umubyeyi wo mu batagatifu, Yahani Krizositomu, Umwepiscopi mukuru wa Constantinople.

Umusaserodoti afata agace ko kuri prosphora ka kane, maze akagashyira munsi y’Umugati Mutagatifu (kunyuguti NI KA), avuga ati:

PADIRI: Nyagasani mukunzi w’abantu wibuke Abepiskopi ba Orthodox, Umwepiscopi wacu……………………, abasaserodoti, abadiyakoni muri Kristu, n’abihaye Imana bose, n’abavandimwe bose dufatanyije iyi Liturijiya; n’abandi bose wahamagariye gusangira, Mana igira neza.

Umusaserodoti noneho yibuka abandi bemera bakiriho, avanaho akandi gace kuri ya prosphora ka kane kuri buri kose maze akagashyira hafi y’aka mbere, avuga kuri buri zina ati:

PADIRI: Ibuka Nyagasani, Umugaragu (Umuja) wawe……………...
Umusaserodoti afata agace kuri prosphora ka gatanu, akagashyira munsi y’umurongo wo hejuru, wibuke abapfuye, avuga ati:

PADIRI: 
Ibuka Abapatriyarka batagatifu, abahire bubatse iyi ngoro ntagatifu, maze bakurweho ibyaha byabo. 

Umusaserodoti noneho yibuka abandi bapfiriye mu kwemera, avanaho agace kuri ya prosphora ka gatanu kuri buri kose maze akagashyira hafi y’aka mbere, avuga kuri buri zina:

PADIRI: 
Wibuke, Nyagasani Mana, Umugaragu (umuja) wawe.
Igihe arangije kwibuka abapfuye, umupadiri avuga iri sengesho:

PADIRI: 
Wibuke ababyeyi n’bavandimwe bacu b’aba Orthodox basinziriye bafite ukwizera bwo kuzazuka, n’ubugingo bw’iteka mubusabane bwawe, Nyagasani mukunzi w’abantu.

Umusaserodoti noneho yibuka umwepiscopi wamwimitse, hanyuma agasoza uko kwibuka:

PADIRI: Wibuke kandi Nyagasani, ubutindi bwanjye, maze umbabarire ibicumuro byanjye, byaba ibyo nakoze nabigambiriye ndetse n’ibyo ntagambiriye.

Umudiyakoni ahereza umusaserodoti icyotezo, avuga ati:

DIKONI: Padiri, ha umugisha, ubu bubani.
Umusaserodoti akavuga isengesho ry’umubavu:

PADIRI: Tugutuye ububani, Kristo Mana yacu, nk’umubavu uguhumuririra buroho, ubwakire kuri alitari yo mu ijuru, maze utugarurire inema za Roho Mutagatifu wawe.

DIKONI: Amin. Dusabe, Nyagasani.
Umusaserodoti atera icyotezo inyenyeri maze akayishyira hejuru y’Umugati Mutagatifu, avuga ati:

PADIRI: 
Nuko inyenyeri iraza ihagarara hejuru y’ahantu umwana na nyina bari bari.

DIKONI: Dusabe, Nyagasani.
Umusaserodoti atera icyotezo igitambaro (veil) cya mbere maze akagishyira hejuru y’isiniya (paten), avuga ati:

PADIRI: 
Nyagasani  yatashye mu bwami bwe yambara ikuzo n’ububasha, none aganje ijabiro. 
DIKONI: Dusabe, Nyagasani. Padiri, Twikira.
Umusaserodoti atera icyotezo veil ya kabiri maze akayishyira hejuru ya chalice, avuga ati:

PADIRI: Ijuru ryisesuye ubutungane bwawe, Krisito, kandi isi yuzuye ibisingizo byawe.

Umusaserodoti atera icyotezo veil nini maze akayishyira hejuru y’isiniya na chalice, avuga ati:

PADIRI: Turindire mugicucu cy’amababa yawe, kandi uturinde abanzi n’abaturwanya. Udutuze mu mahoro, Nyagasani, tugirire ibambe kandi ukize roho zacu, kuko uri mwiza kandi ukunda abantu.

Umusasrodoti yenda icyotezo akagitera amaturo, akavuga inshuro eshatu:

PADIRI: Singizwa Kristo Imana yacu, wowe wabishatse: Ikuzo ni iryawe.

Nyuma ya buri cyose hejuru, umudiyakoni arasoza ati:

DIKONI: Ubu n’iminsi yose kugeza iteka n’iteka. Amin.

Bombi bunama imbere y’amaturo inshuro eshatu. Hanyuma umudiyakoni aherezwa icyotezo n’umusaserodoti avuga ati:

DIKONI: 
Kubera amaturo y’igiciro yaherejwe, Dusabe Nyagasani.

PADIRI: 
Nyagasani Mana yacu, wowe watwoherereje umugati wo mu ijuri, ifunguro ry’isi yose, Nyagasani Yezu Kristo Mana yacu, umukiza n’umucunguzi n’umugwa neza uduha umugisha akanadutagatifuza, wowe ubwawe ha umugisha iri turo maze uryakire kuri alitari yawe y’ijuru. Wibuke abatuye iri turo ndetse n’abo barituriye, kuko uri mwiza kandi ukunda ikiremwa muntu. Utuzigame ari ntacyo udushinja muri iri himbaza ry’amayobera matagatifu. Kuko izina ryawe rihebuje kandi ryje icybahiro n’ikuzo: Data, na Mwana, na Roho Mutagatifu, Ubu n’iminsi yose kugeza iteka n’iteka. Amin.
Noneho umupadiri asoza Liturigiya yo gutegura asezera avuga ati:

PADIRI: 
Ikuzo ni iryawe, Kristo Mana yacu, mizero yacu, ikuzo ni iryawe!

DIKONI: 
Hubahwe Imana Data, na Mwana, na Roho Mutagafifu, Ubu n’iminsi yose kugeza iteka n’iteka. Amin.

Nyagasani, gira ibambe. (3) 
PADIRI:
(Iminsi y’icyumweru: kuzuka mubapfuye) 
(Ku mibyizi) Krisitu Imana yacu nyakuri, kubw’amasengesho y’umubyeyi we muziranenge, ababyeyi bacu barimo Yohani Krizostomu mutagatifu, Umwepiscopi mukuru wa Constantinople; n’abatagatifu bose: tugirire imbabazi, udukize kuko uri mwiza kandi ukunda abantu.
DIKONI: 
Amin.

Umusaserodoti asoma (kiss) patene, inkongoro (chalice), hamwe n’umusaraba ushushanjije kuri Aer.

PADIRI: 
Kuri patene: Mana Mutagatifu, Dawe uhoraho.
Ku nkongoro: Mushobozi Mutagatifu, Mwana uhoraho.

Ku musaraba: Mudapfa, Mutagatifu, Roho Mutagatifu, Butatu Butagatifu ikuzo ni iryawe.
Umudiyakoni yosa alitari, avuga ati:
DIKONI: 
Imbere: Mu mva n’umubiri wawe.

Iburyo: Ikizimu hamwe na roho yawe nk’Imana.

Inyuma: Muri paradizo hamwe n’igisambo.

Ibumoso: Ijabiro ryawe, hamwe na Data, na Roho mutagatifu, usohoza byose ntacyo usize inyuma.
Umusaserodoti asoma (kiss) ivanjiri ntagatifu; umudiyakoni, alitari. Hanyuma umudiyakoni akunamisha umutwe imbere y’umusaserodoti akavuga ati:

DIKONI: 
Uyu ni umwanya w’igitambo gitagatifu; Padiri, tanga umugisha.
Umusaserodoti amuha umugisha, avuga ati:

PADIRI: 
Nihasingizwe Imana yacu, ubu n’imyaka yose, kugeza iteka n’iteka.

DIKONI: 
Amin. Padiri, nsabira.
Umusaserodoti amuha umugisha avuga ati :
PADIRI: 
Nyagasani nayobore intambwe zawe, mu murimo mwiza wose.
DIKONI: 
Uranyibuke, Padiri.

PADRI:
Nyagasani Imana ajye akwibukira mu bwami bwe ubu n’iteka ryose.

DIKONI: 
Amin.

Umudiyakoni asohoka mu buturo (sanctuary) anyuze mu muryango wa ruguru, maze akunama gatatu imbere y’imiryango mitagatifu, buri nshuro avuga ati:

DIKONI: 
Nyagasani, bumbura umunwa wanjye, maze akanwa kanjye gatangaze ibisingizo byawe.
LITIRIGIYA NTAGATIFU

DIKONI: 
(Avuga cyane) Nyakubahwa, Tanga umugisha.
Umusaserodoti agasoma (kiss) ivanjiri ntagatifu, akayiterura n’amaboko yombi, akayimanura, akeza alitari yose, avuga ati:

PADIRI:
Nihasingizwe ingoma ya Data na Mwana na Roho Mutagatifu, ubu n’imyaka yose, kugeza iteka n’iteka.

KORARI: 
Amin.
AMASENGESHO MAKURU YO GUSABA AMAHORO (THE GREAT LITANY)
DIKONI: 
Mu mahoro, dusabe Nyagasani.
ABANTU: 
Nyagasani, gira ibambe.
DIKONI: 
Kubw’amahoro aturuka ku Mana n’agakiza k’imitima yacu, dusabe  Nyagasani.
ABANTU: 
Nyagasani, gira ibambe
DIKONI:
Kubw’amahoro y’isi yose, n’ugushikama kwa Kiliziya ntagatifu y’Imana n’ubumwe bwa bose, dusabe Nyagasani.
ABANTU: 
Nyagasani, gira ibambe.
DIKONI:   
Kubw’iyi ngoro ntagatifu n’abayinjiramo bafite ukwemera, ukubaha no gutinya   Imana, dusabe Nyagasani.
ABANTU: 
Nyagasani, gira ibambe
DIKONI: 
Kubwa Patriarka wacu………………, Umushumba wacu ………………, abapadiri, abadiyakoni, abalayiki   n’abakristu bose, dusabe Nyagasani. 
ABANTU: 
Nyagasani, gira ibambe
DIKONI: 
Kubw’igihugu cyacu, n’Umukuru wacyo, abayobozi n’ingabo zacu, dusabe Nyagasani.

ABANTU: 
Nyagasani, gira ibambe.
DIKONI: 
Kubw’iyi paruwasi n’uyu mujyi, imirenge yose n’abemera bayibamo, dusabe Nyagasani.
ABANTU: 
Nyagasani, gira ibambe.
DIKONI: 
Kubw’ikirere cyiza, imvura ihagije, umwuka mwiza umusaruro utubutse n’ibihe bitekanye, dusabe Nyagasani.

ABANTU: 
Nyagasani, gira ibambe.
DIKONI:  
Kubw’abari mu gendo zo mu kirere, mu mazi, no ku butaka, abarwayi, n’imfungwa, dusabe Nyagasani 
ABANTU: 
Nyagasani, gira ibambe.
DIKONI:   
Kugira ngo turokoke akaga ako ari ko kose, n’ibiza, dusabe Nyagasani.

ABANTU: 
Nyagasani, gira ibambe.
DIKONI:   
Dufashe udukize, utubabarire kandi uturinde, kubw’ubuntu yawe.

ABANTU: 
Nyagasani, gira ibambe.
DIKONI: 
Mukwibuka Mariya mutagatifu, umuziranenge, nyagusingizwa, umubyeyi wuje ikuzo, Nyina w’Imana, akanaba isugi iteka, hamwe n’abatagatifu bose, nimucyo twe, n’ubugingo bwacu twiyegurire Kristu Mana yacu.

ABANTU: 
Turi abawe Nyagasani. (Si Kyrie).
PADIRI: 
(bucece): Nyagasani Mana yacu Nyir’ububasha butagereranywa, Nyir’ ikuzo rihebuje n’impuhwe zitagira urugero ubwawe Nyagasani, mu bugwaneza   bwawe, turebane impuhwe, twe hamwe n’iyi ngoro yawe ntagatifu n’abo turi kumwe tugusenga.
PADIRI: 
(Aranguruye): Kuko ikuzo, icyubahiro no gushengererwa ari   ibyawe, Data na Mwana na Roho mutagarifu, ubu n’imyaka yose, kugeza iteka n’iteka.
ABANTU: Amin.

ANTIFONO YA 1
(Imirongo yo muri Zaburi iririmbwa yikiranya n’indirimbo)

USOMA: 
Mutima wanjye, singiza Uhoraho, n’icyo ndi cyo cyose gisingize izina rye ritagatifu! (Zab103:1).


ABANTU: 
Kubw’amasengesho ya Nyina w’Imana, Mukiza, dukize.
USOMA: 
Mutima wanjye, singiza Uhoraho, kandi ntiwibagirwe na kimwe mu byo yaguhaye! (Zab103:2).

ABANTU: 
Kubw’amasengesho ya Nyina w’Imana, Mukiza, dukize.

USOMA: 
Uhoraho yashinze mu ijuru isezerano rye, Maze ingoma ye ikagenga byose, (Zab103:19).
ABANTU: 
Kubw’amasengesho ya Nyina w’Imana, Mukiza, dukize.

AMASENGESHO MAGUFI/THE LITTLE LITANY

DIKONI: 
Nanone, mu mahoro, dusabe Nyagasani.
ABANTU: 
Nyagasani, gira ibambe.
DIKONI: 
Dutabare, udukize, utugirire ibambe, kandi uturengere Mana, kubw’ubuntu bwawe. 

ABANTU: 
Nyagasani, gira ibambe.
DIKONI: 
Mukwibuka Mariya mutagatifu, umuziranenge, nyagusingizwa, umubyeyi wuje ikuzo, Nyina w’Imana, akanaba isugi iteka, hamwe n’abatagatifu bose, nimucyo twe, n’ubugingo bwacu twiyegurire Kristu Mana yacu.

ABANTU: 
Turi abawe Nyagasani. (Si Kyrie).
PADIRI 
(bucece): Nyagasani Mana yacu Nyir’ububasha butagereranywa, Nyir’ ikuzo rihebuje n’impuhwe zitagira urugero ubwawe Nyagasani, mu bugwaneza   bwawe, turebane impuhwe, twe hamwe n’iyi ngoro yawe ntagatifu n’abo turi kumwe tugusenga.
PADIRI 
(Aranguruye): Kuko ikuzo, icyubahiro no gushengererwa ari   ibyawe, Data na Mwana na Roho mutagarifu, ubu n’imyaka yose, kugeza iteka n’iteka.

ABANTU: 
Amin.

ANTIFONO YA 2
(Imirongo yo muri Zaburi iririmbwa yikiranya n’indirimbo)

ABANTU: 
Mwana w’Imana dukize, (Wowe wazutse mubapfuye)
,  turakuririmbira, Alleluia.

USOMA: 
Mutima wanjye singiza Uhoraho! Nzasingiza Uhoraho, mu buzima bwanjye bwose. (Zab146:1-2).
ABANTU: 
Mwana w’Imana dukize, wowe wazutse mu bapfuye, (wowe uganje mu batagatifu), turakurimbira, Alleluia!

USOMA: 
Hahirwa uwo Imana ya Yakobo ibereye umuvunyi, Maze akiringira gusa Uhoraho, Imana ye! (Zab146:5).
ABANTU: 
Mwana w’Imana dukize, wowe wazutse mu bapfuye, (wowe uganje mu batagatifu), turakurimbira, Alleluia!

USOMA: 
Uhoraho ni Nyir’ingoma ubuziraherezo, akaba Imana yawe Siyoni, uku ibihe bigenda bisimburana iteka. (Zab146:10)
ABANTU: 
Mwana w’Imana dukize, wowe wazutse mu bapfuye, (wowe uganje mu batagatifu), turakurimbira, Alleluia!

Hubahwe Data na Mwana, na Roho mutagatifu, ubu n’imyaka yose, kugeza iteka n’iteka. Amin.
Mwana w’ikinege Jambo w’Imana idapfa, Wiyoroheje ukigira umuntu ngo udukize, ugafata umubiri, kuri Theotokos,  isugi iteka Mariya uba umuntu kandi ntiwahinduka, Urabambwa Kristo Mana yacu, utsinda urupfu  ku bw’urupfu rwawe, kuko uri umwe  mu butatu butagatifu, urasigizwa hamwe na Data, na Roho mutagatifu, udukize.
AMASENGESHO MAGUFI/THE LITTLE LITANY

DIKONI: 
Nanone, mu mahoro, dusabe Nyagasani.
ABANTU: 
Nyagasani, gira ibambe.
DIKONI:   
Dutabare, udukize, utugirire ibambe, kandi uturengere, Mana kubw’ubuntu bwawe. 

ABANTU: 
Nyagasani, gira ibambe.
DIKONI: 
Mukwibuka Mariya mutagatifu, umuziranenge, nyagusingizwa, umubyeyi wuje ikuzo, Nyina w’Imana, akanaba isugi iteka, hamwe n’abatagatifu bose, nimucyo twe, n’ubugingo bwacu twiyegurire Kristu Mana yacu.

ABANTU: 
Turi abawe Nyagasani. (Si Kyrie).
PADIRI 
(bucece): Nyagasani Mana yacu Nyir’ububasha butagereranywa, Nyir’ ikuzo rihebuje n’impuhwe zitagira urugero ubwawe Nyagasani, mu bugwaneza   bwawe, turebane impuhwe, twe hamwe n’iyi ngoro yawe ntagatifu n’abo turi kumwe tugusenga.
PADIRI 
(Aranguruye): Kuko ikuzo, icyubahiro no gushengererwa ari   ibyawe, Data na Mwana na Roho mutagarifu, ubu n’imyaka yose, kugeza iteka n’iteka.
ABANTU: 
Amin.


ANTIFONO YA 3
(Imirongo yo muri Zaburi iririmbwa yikiranya na Apolytikion hakurikijwe ijwi ry’icyumweru)

Mubwami bwawe utwibuke Nyagasani, igihe wazaga mu Bwami bwawe.

Hahirwa abakene mumitima kuko ingoma y’ijuru ari iyabo.

Hahirwa abashavura kuko ari bo bazahozwa.

Hahirwa abagwa neza kuko ari bo bazahabwa isi.

Hahirwa abafite inzara n’inyota byo gukiranuka kuko ari bo bazahazwa.

Hahirwa abanyambabazi kuko ari bo bazazigirirwa.

Hahirwa ab’imitima iboneye kuko ari bo bazabona Imana.

Hahirwa abakiranura kuko ari bo bazitwa abana b’Imana.

Hahirwa abarenganirijwe gukiranuka kuko ingoma y’ijuru ari iyabo.

Namwe muzahirwa ubwo bazabatuka bakabarengenya, bakababeshyera ibibi byinshi babampora.

Muzanezerwe kandi muzishime cyane, kuko ingororano zanyu ari nyinshi mu ijuru.
Hanyuma umusaserodoti n’umudiyakoni bunama gatatu imbere ya alitari. Umusaserodoti afata Ivanjili Ntagatifu akayiha umudiyakoni. Bakurikiwe n’abahereza, bazenguruka alitari maze bakava kuri sanctuary.
UKWINJIRA GUTO/THE SMALL ENTRANCE

DIKONI: 
Dusabe Nyagasani.                        

PADIRI: 
Nyagasani Mana yacu, washinze imitwe y’ingabo z’abamalayika, ubigirira ikuzo ryawe. Twemerere, irembo ryacu, abe ari na ryo rembo ry’abamalayika bawe batagatifu, bagukorera, bagasingiriza hamwe natwe ubuntu bwawe. Kuko ikuzo, icyubahiro no gushengererwa ari ibyawe, Data, Mwana na Roho muta ubu n’imyaka yose, kugeza iteka n’iteka. Amin.
Ahagaze imbere y’imiryango mitagatifu afite Ivanjiri Ntagatifu mubiganza bye, umudiyakoni yerekeye alitari, akavuga ati:

DIKONI: 
Databuja, Ha umugisha Ukwinjira Gutagatifu.

Umusaserodoti agatanga umugisha, akavuga ati: 
PADIRI: 
Umugisha urabe ku kwinjira kw’abatagatifu bawe, ubu n’imyaka yose,  kugeza iteka n’iteka.
ABANTU:  
Amin.
Umudiyakoni azana Ivanjiri Ntagatifu, umusaserodoti akayisoma (kiss). Hanyuma umudiyakoni atumbira alitari maze akamera nk’aho ayishyize hejuru:

DIKONI: 
Ubuhanga, nimuhaguruke!


Padiri n’umudiyakoni binjira muri alitari. Abaririmbyi basubiramo Apolytikion hanyuma bakaririmba Troparion y’iyo Eklisiya hamwe na Kontakion.

ABANTU: 
Nimuze tumuramye Kristo, tumwikubite imbere, Mwana w’ Imana Dukize, (wowe wazutse mu bapfuye)
, turakuririmbira, Alleluia.
Abaririmbyi baririmba Troparion y’uwo munsi mu gihe Padiri asoma ivuga isengesho rya Trisagion bucece.
PADIRI: 
(bucece): 
Nyagasani wowe utetse rwagati mu batagatifu, ukaririmbwa gatatu mu majwi   y’abaserafi, ugasingizwa n’abakerubi, andi ugakuzwa n’ububasha bwose bwo mu ijuru. Wowe wahaye byose ubuzima uhereye ku busa, ukarema muntu mu ishusho yawe ngo ase nawe, ukamuhunda ingabire n’ubuntu byawe. Wowe uha ubwenge n’ububasha ubigusabye, kandi ukaba utirengagiza  umunyabyaha, ahubwo washyizeho isakramentu ryimbabazi  ngo ribe inzira yagakiza.  Wowe waduhaye kukwiringira twebwe abagaragu bawe batanakwiye guhagarara imbere ya Altali yawe, ngo tuguture  amasengesho n’ibisingizo bigukwiye, Ubwawe Nyagasani akira igisingizo kivuye mukanwa  k’abanyabyaha. (Indirimbo ya Trisagion). Kandi ku bw’ubuntu bwawe utugenderere, utubabarire ibyaha twakoze ku bwende ndetse n’ibyo twakoze tutabigendereye. Tagatifuza roho n’imibiri byacu kandi uduhe kugukorera mu butungane iminsi yose y’ubuzima bwacu;  maze kubw’amasengesho ya Bikira  Mariya, Umubyeyi mutagatifu w’Imana n’abatagatifu bose bakunyuze kuva kera na kare.
DIKONI: 
Databuja, Ha umugisha iki igihe cy’ubutatu butagatifu.

PADIRI: 
(Aranguruye) Kuko ari Wowe utunganye Mana yacu, kandi ikuzo, icyubahiro no gushengererwa ari   ibyawe, Data na Mwana na Roho mutagarifu, ubu n’imyaka yose, kugeza iteka n’iteka.
THE TRISAGION

ABANTU: 
Amin. Mana Mutagatifu, Mushobozi Mutagatifu, Mana Mudapfa Mutagatifu, utubabarire. (3) 
Hubahwe Data na Mwana na Roho Mutagatifu, ubu n’iminsi yose kugeza iteka n’iteka,  Amen.  Mana mudapfa,  Mutagatifu, utubabarire.                                                                                                               
Mana mutagatifu, Mushobozi Mutagatifu, Mudapfa Mutagatifu, utubabarire.
Padiri n’Umudiyakoni bunama inshuro eshatu imbere y’alitari. Umudiyakoni akavuga ati: 

DIKONI: 
Tegeka, Databuja.

Barimo berecyeza mu Mwanya wo Hejuru, Padiri akavuga ati:
PADIRI: 
Hasingizwe uje mu izina rya Nyagasani.
DIKONI: 
Databuja, Ha umugisha aha hantu hatagatifu tagatifu.

PADIRI: 
(Aranguruye) Hasingizwe Nyagasani we wicaye ku ntebe y’ikuzo ry’Ubwami bwe, We uganje mu bakerubi, ubu n’imyaka yose, kugeza iteka n’iteka.
Padiri ahagarara iruhande rw’iburyo, hagati hakajya Umwepiscopi.

AMASOMO
DIKONI: 
(Aranguruye) Dutege amatwi.
Umusomyi agasoma imirongo ya prokimenon y’uwo munsi.
DIKONI: 
(Aranguruye) Ubuhanga!

USOMA: 
Isomo ryo mu ibaruwa Mutagatifu………yandikiye …….. 

DIKONI: 
Dutege amatwi.

Umusomyi agasoma isomo ry’uwo munsi
PADIRI: 
Horana amahoro musomyi.
ABANTU: 
Alleluia, Alleluia, Alleluia.
Umusomyi aririmba ibice bibiri by’Alleluia. Nyuma ya buri gice, abantu basubiramo, Alleluia. 
DIKONI: 
(bucece) Padiri, ha umugisha ubu bubani.
PADIRI: 
Hasingizwe iteka Imana yacu, ubu n’imyaka yose, kugeza iteka n’iteka. 

DIKONI: 
(bucece) Dusabe Nyagasani. Nyagasani,gira ibambe.
Umudiyakoni akosa umusaseridoti ari imbere ya altari, umusaserodoti avuga iri sengesho:
PADIRI: 
Murikira imitima yacu, maze urumuri rwawe rutumenyeshe ubumana bwawe. Nyagasani mukunzi w’abantu, fungura amaso y’ubwenge bwacu, kugira ngo twunve neza icyo utubwira mu ivanjiri yawe ntagatifu.  Uraduhe kandi gukurikiza amategeko yawe matagatifu. Kugirango tugire ubugingo bwa roho, ngo ubwo tugendera ku byifuzo by’umubiri, dushyire umutima wacu ku bikunyura, kuko uri urumuri rw’imitima n’imibiri byacu, wowe Kristu Mana yacu. Kandi turagusingiza wowe hamwe na Data na Roho mutagatifu rwose, ubu n’imyaka yose, kugeza iteka n’iteka. Amin.
Umudiyakoni, afata Ivanjiri Ntagatifu ahagaze kuri Ambo areba umusaserodoti, avuga ati:
DIKONI: 
(bucece) Databuja, ha umugisha umusomyi w’Ivanjiri Ntagatifu, nk’uko yanditswe na Mutagatifu ……………….
Umupadiri amuha umugisha, avuga ati:
PADIRI: 
(bucece) Ku bw’ amasengesho ya Mutagatifu ……………….. Umwanditsi w’Ivanjili kandi akaba n’Intumwa, Nyagasani Imana naguhe gutangaza inkuru nziza  ushize amanga, kugira ngo huzuzwe Ivanjiri y’Umwana Wayo ikunda, Umami wacu Yezu Kristo.

DIKONI: 
(bucece) Amin, Amin, Amin. Birabe nk’uko ubivuze.
IVANJIRI NTAGATIFU
PADIRI: 
Ubuhanga. Nimucyo duhaguruke twunve Ivanjiri Ntagatifu. Nimuhorane amahoro.
ABANTU: 
Kandi ahorane na Roho yawe.

DIKONI: 
Isomo ryo mu ivanjiri ntagatifu, uko yanditswe na …………... Umutwe wa ……….. kuva ku murongo wa………..kugeza kuwa……….
PADIRI: 
Dutege amatwi. 
Isomo ry’ivanjiri yateguwe rigasomwa n’umudiyakoni. Yarangiza umusaserodoti akamuha umugisha:
PADIRI:
Kagire amahoro musomyi w’ivanjili ntagatifu.

ABANTU: 
Habwa ikuzo Nyagasani; Habwa ikuzo.
PADIRI: 
Kugira ngo duhore turizwe n’ubutware bwawe, reka duhe ikuzo Data na Mwana na Roho mutagatifu, ubu n’imyaka yose,  kugeza iteka n’iteka. 
ABANTU:   Amin.

HOMILY/SERMON

Ivanjiri yasomwe ihita isobanurwa n’umusaserodoti.

Isengesho ry’abemera: ????

UKWINJIRA GUKURU

ABANTU: 
(indirimbo  y’abakerubi.) Kimwe n’abakerubi dusa mu iyobera,  turakuririmbira butatu  butubeshaho. Nidute kure imihangayiko  y’iby’iyi si.   Kuko twakiriye Umwami wa bose.

Igihe indirimbo y’abakerubi iririmbwa, umupadiri aba avuga iri sengesho bucece ati:

 PADIRI: 
Nta wo mu bibasiwe n’irari ry’ umubiri ukwiye kukwegera ngo agusingize  Mwami w’ikuzo: kuko kugukorera bameze batyo bidakwiye kubw ububasha bwo mu ijuru ubwabwa. Ariko kubw’urukundo ukunda Muntu, wigize umuntu nyamuntu utagize ikindi umurengeje nuko utubera umusaserdoti mukuru ;  n’umutware w’ibintu byose, udushinga umurimo wo gutura iki gitambo kitava amaraso. Wowe wenyine Nyagasani Mana yacu, wowe uganje mu ijuru no ku isi, ukaba ushagawe n’abaKerubi, Mutware w’Abaserafi, Mwami wa Islaheli. Ni wowe wenyine utunganye  ukaba utuye mu ngoro yawe ntagatifu. Ndakwinginze rero  wowe Mwami wenyine ugwa neza: Nyerekezaho amaso yawe njyewe umugaragu wawe utabikwiye. Sukura roho n’umutima byanjye, unkuremo ibitekerezo bibi  maze umpe imbaraga za Roho mutagatifu, mpore nambaye inema y’ubusaserdoti imbere y’ameza matagatifu. Mpa  gutura umubiri wawe  utagira inenge n’amaraso yawe y’agaciro.

Nje niyoroheje ngutakambira;ntunyirengagize ngo unkure mu mubare w’abana bawe, njyewe umunyabyaha n’umugaragu wawe utabikwiye, uramboneze, umpe kuguhereza aya maturo, kuko ari wowe  witangaho igitambo. Wowe wakira kandi ukaba ari wowe utangwa, Kristu Mana yacu. Ni wowe dusingiza hamwe na Data  Uhoraho, na Roho Mutagatifu utubeshaho, ubu  n’imyaka yose,  kugeza iteka n’iteka. Amin.

Umupadiri yosa alitari ari nako asubiramo « indirimbo y’abakerubi » ayiririmba bucece; « asingiza izuka rya Nyagasani Yezu Kristo » ; na « Zaburi ya 51 ». Hanyuma ubwo « Ukwinjira Gukuru kugakorwa ».
PADIRI: 
Nyagasani Imana niyibukire abibuke mu bwami bwe, ubu n’imyaka yose, kugeza iteka n’iteka.  

ABANTU: Amin.
Umusaserodoti yinjira muri sanctuary, mu gihe abantu basoza indirimbo y’Abakerubi bati:
ABANTU: 
…….. mu butagaragara ashagawe ningabo z’abamalayika batagaragara, ubu n’imyaka yose, kugeza iteka n’iteka.  Alleluia, Alleluia, Alleluia.

Nyuma yo kugeza amaturo ku meza matagatifu, hakurikiraho aya masengesho:
AMASENGESHO YO KWINGINGA/LITANY OF SUPPLICATION


DIKONI: 
Nimucyo twuzuze isengesho ryacu, turiture Nyagasani.  

ABANTU: 
Nyagasani, gira ibambe. (Kyrie eleison).
DIKONI: 
Kubw’ aya maturo y’agahebuzo, dusabe Nyagasani.  
ABANTU: 
Nyagasani, gira ibambe. (Kyrie eleison).

DIKONI: 
Kubw’iyi ngoro ntagatifu, abayinjiramo bafite ukwemera, imbabazi no gutinya Imana. Nidusabe Nyagasani.
ABANTU: 
Nyagasani, gira ibambe. (Kyrie eleison).
DIKONI: 
Kugira ngo turokoke akaga kose, inzara n’amakuba, dusabe Nyagasani.
ABANTU: 
Nyagasani, gira ibambe. (Kyrie eleison).

DIKONI: 
Dutabare, udukize kandi uturengere, kubw’impuhwe zawe Mana. Nidusabe Nyagasani.

ABANTU: 
Nyagasani, gira ibambe. (Kyrie eleison).

DIKONI: 
Kugira ngo uyu munsi utubere mwiza, muhire, kandi mutagatifu, umusi w’ituze uzira icyaha, Nidusabe Nyagasani
ABANTU: 
Twumve Nyagasani. (Parasu Kyrie).

DIKONI: 
Kubw’umumalayika w’amahoro, umuyobozi udahemuka, umurinzi wa roho n’imibiri byacu.
ABANTU: 
Twumve Nyagasani. (Parasu kyrie).
DIKONI: 
Kubwo kugirirwa imbabazi zibyaha n’ibicumuro byacu, Nidusabe Nyagasani.
ABANTU: 
Twumve Nyagasani. (Parasu Kyrie).
DIKONI: 
Kubw’ikiri icyiza kandi gifitiye imitima yacu akamaro, ndetse ngo n’isi igire amahoro, Nidusabe Nyagasani.

ABANTU: 
Twumve Nyagasani. (Parasu Kyrie).

DIKONI: 
Kugira ngo tuzagire indunduro nkirisitu y’ubuzima bwacu mu mahoro, nta  bubabare nta kimwaro, no kuzaba duhagaze neza imbere y’urukiko rwa Kristu. Nidusabe Nyagasani.
ABANTU: 
Twumve Nyagasani. (Parasu Kyrie).
DIKONI: 
Mukwibuka Mariya mutagatifu, umuziranenge, nyagusingizwa, umubyeyi wuje  ikuzo, Nyina w’Imana, akanaba isugi iteka, hamwe n’abatagatifu bose,  nimucyo twe, n’ubuzima bwacu twiyegurire Kristu Mana yacu.
ABANTU: 
Turi abawe Nyagasani. (Si Kyrie).
ISENGESHO RY’AMATURO/THE PRAYER OF THE PROSKOMIDE

PADIRI:
(bucece) Nyagasani Mana ishobora byose, wowe wenyine Nyiru’ubutagatifu, wakire ituro ry’ibisingizo by’aba bagutakambira n’umutima wabo wose. Akira kandi isengesho ryacu, twe abanyabyaha, Maze urigeze kuri Altari yawe ntagatifu. Twemerere tuguture amaturo n’ibitambo, kubera ibyaha byacu, n’ubujiji bw’umuryango wawe, maze uduhe kuronkera inema imbere yawe, kugira ngo igitambo cyacu kikunogere, kandi ngo na Roho wawe kubw’impuhwe zawe, atumanukireho no kuri aya mature, ndetse no ku muryango wawe wose.   

(Araguruye) Kubw’ineza y’umwana wawe w’ikinege musangiye gusingizwa, hamwe na roho mutagatifu, mwiza, utanga ubugingo, ubu n’imyaka yose, kugeza iteka n’iteka.  


ABANTU: 
Amin.
KWIFURIZANYA AMAHORO YA NYAGASANI/ THE PEACE

PADIRI: 
Nimuhorane amahoro. 

ABANTU: 
Kandi ahorane na roho yawe.
DIKONI: 
Mucyo dukundane, kugira ngo duhamye ukwemera kwacu, duhuje umutima.

ABANTU: 
Data na Mwana na Roho mutagatifu, ubutatu busangiye kamere kandi budatandukana.
Umusaserodoti yunama inshuro eshatu, agasoma ku ivanjiri ntagatifu agira ati:
PADIRI: 
Nzagukunda Nyagasani wowe mbaraga zanjye. Nyagasani niwe buhungiro bwanjye.
Hakurikiraho umuhango wo gusuhuzanya bifurizanya amahoro.

DIKONI: 
Mukinge, Inzugi!  Inzugi! Nimucyo dutege amatwi.
AMAHAME Y’UKWEMERA (KREDO) - THE CREED
ABANTU: 
Nemera Imana imwe, Data ushobora byose, umuremyi w’ijuru n’isi, ibiboneka n’ibitaboneka. 
Nemera na Nyagasani umwe Yezu Kristo ,umwana w’ikinege w’Imana, wabyawe na Data mbere y’ibihe. Urumuri rukomoka ku Rumuri, Imana nyakuri ikomoka ku Mana nyakuri.Yarabyawe ntiyaremwe, asangiye kamere na Se, Ni we byose bikesha kubaho.
Yamanutse mu ijuru kubera twe abantu, no kugira ngo dukire. Yafashe umubiri kuri Mariya  kubwa Roho mutagatifu, nuko yigira umuntu.
Yabambwe ku musaraba ari twe agirira, ku ngoma ya Ponsiyo Pilato. Arababazwa arahambwa. Ku munsi wa gatatu arazuka, nk’uko byari byaranditswe. 

Nuko azamuka mu ijuru, yicara iburyo bwa Se. Kandi azagarukana ikuzo, gucira urubanza   abazima n’abapfuye. Ingoma ye ntizagira iherezo.
Nemera na Roho mutagatifu Nyagasani utanga ubugingo, akomoka kuri Data. Arasengwa, agasigizwa, hamwe na Data na Mwana, ni we wavugiye mu bahanuzi. 
Nemera kandi Kiliziya imwe, ntagatifu, Gatolika, kandi y’intumwa. Ndahamya  Batisimu imwe, ikiza abantu ibyaha.

Ntegereje izuka ry’abapfuye, n’ubugingo bwo mugihe kizaza.  Amin.

AMATURO MATAGATIFU - ANAFORA
DIKONI: 
Nimucyo twifate neza, twubahe Nyagasani, duhuguke, tumuture ituro ritagatifu mu mahoro.
ABANTU: 
Impuhwe z’amahoro, igitambo cy’ishimwe

PADIRI: 
Inema y’Umwami wacu Yezu Kristu, urukundo rw’Imana Data, n’ubufatanyena Roho mutagatifu, bibane namwe.

ABANTU: 
Bibane kandi na Roho yawe.

PADIRI: 
Nitwerekeze imitima yacu ejuru.

ABANTU: 
Tuyerekeje kuri Nyagasani.

PADIRI: 
Nidushimire Nyagasani.

ABANTU: 
Birakwiye kandi biratunganye.
PADIRI: 
(bucece) Kuko birakwiye kandi biratunganye, kugusingiza kugushimira, no kugusenga, aho uganje hose; kuko uri Imana ihebuje birenze imyumvire yacu, Imana itagaragara, ihebuje, ihoraho iteka kandi idahinduka; Wowe n’umwana wawe w’ikinege , na oho wawe mutagatifu. Wadukuye mubusa uduha ubuzima. Uratuzahura twari twaraguye, kandi ntiwahwemye, kugeza ubwo utuzamuye utugabira ingoma y’ijuru ho impano kubw’ibyo, turagushimiye wowe n’umwana wawe w’ikinege, na Roho wawe mutagatifu, Kubera ibyiza utugirira, ibyo tuzi n’ibyo tutazi, ibigaragara n’ibitagaragara. Turagushimira kandi kubw’iyi Liturijiya wemeye kwakira mu maboko yacu. Kandi ufite ibihumbi by’ abamarayika bakuru, n’ibihumbagiza by’abamalayika bandi; abakerubi n’abaserafi, bikwije amababa atandatu, n’amaso menshi, batumbagira iyo ku ijuju. 
PADIRI: 
(aranguruye) Baririmba bahanitse indirimbo y’ubutsinzi bwawe bagira bati:

Mu gihe umusaserodoti aririmba, umudiyakoni afata ipateni agakora ikimenyetso cy’umusaraba akoresheje star, hanyuma akayisoma (kiss), bityo akagana mu ruhande rw’iburyo bwa alitari.



ABANTU: 
Mutagatifu ,  Mutagatifu,  Mutagatifu , Mana  Sabaot, Ijuru n’Isi, byuzuye ikuzo ryawe, Hosana mu ijuru, Hasingizwe uje mu izina  rya Nyagasani, Hosana mu ijuru.

PADIRI: 
Kandi natwe, hamwe n’ingabo ntagatifu, turanguruye amajwi tugira tuti: uri intungane, uri intungane rwose, wowe n’umwana wawe w’ikinege, na Roho mutagatifu, izina ryawe ni agatangaza. Wowe wakunze isi kugeza ubwo utanze umwana wawe w’ikinege, kugirango umwizera wese atarimbuka, ahubwo agire ubugingo bw’iteka.Yaraje yuzuza isezerano ryawe kuri twe. Mu ijoro yatanzweho, kandi ubwe yitanzeho agirira isi, yafashe umugati mubiganza bye bitagatifu, bitagira inege, arashimira, awuha umugisha, arawumanyura, awuhereza abigishwa  n’intumwa  ze ntagatifu agira ati: 

Nimwakire murye, iki ni umubiri wanjye, ubatangiwe, ngo mubabarirwe ibyaha.

ABANTU:
 Amin.

PADIRI: 
Nk’uko yari amaze kubigenza barangije kurya, afata n’inkongoro, ati: 

Nimunywe mwese, aya ni amaraso yanjye y’isezerano rishya, ameneka kubwanyu no kubwa benshi, kugira ngo mubabarirwe ibyaha.
ABANTU: 
Amin. 
PADIRI: 
Mukwibuka iri tegeko ryo ugucungurwa n’ibindi byose byakozwe ngo ducungurwe: Umusalaba, Imva, Izuka ryabaye ku munsi wa gatatu, kuzamuka mu ijuru, kwicara iburyo no kuzagaruka yuje ikuzo. 


Ibyo tugukesha turabigutuye byose kandi hose. 

ABANTU: 
Turakuririmba, turagusingiza, turagushimira Nyagasani kandi turagusenga Mana yacu.
ABANTU: 
Turakuririmba, turagusingiza, turagushimira Nyagasani kandi turagusenga, Mana yacu.

PADIRI:
(atuje) Tugutuye  nanone iki gitambo cy’ukuri, kitava amaraso; kandi turagutabaza. Turagusaba  tukwinginga: Ohereza Roho mutagatifu kuri twe, no kuri aya maturo tuguhereje.

Umudiyakoni agasabira umugati awereka umusaserodoti:


DIKONI: 
Mwigisha, ha umugisha uyu mugati mutagatifu.

Umusaserodoti akawuha umugisha agira ati:

PADIRI: 
Kandi uhindure uyu mugati, umubiri wa Kristu wawe.
DIKONI:   
Amin.
Umudiyakoni akegereza umusaserdoti inkongoro irimo Divayi agira ati:
DIKONI:   
Mwigisha, ha umugisha iyi nkongoro ntagatifu.

PADIRI: 
Kandi n’ikiri muri iyi nkongoro gihinduke amaraso ya Kristu.
DIKONI: 
Amin.         

DIKONI: 
Mwigisha, bihe umugisha byombi.

Agakorera ikimenyetso cy’umusalaba  kuri patene noku nkongoro agira ati: 
PADIRI: 
Bihindurwe na Roho wawe.
ABANTU: 
Amin, Amin, Amin.
Umudiyakoni yunama imbere y’umusaserodoti, maze akavuga ati:

DIKONI: 
Mwigisha, unyibuke jye umunyabyaha.

PADIRI: 
Nyagasani Imana akwibuke mu bwami bwe, ubu n’imyaka yose kugeza iteka n’iteka.
Umusaserdoti agakomeza isengesho ry’ukaristiya:
PADIRI: 
Kugira ngo abegera aya meza matagatifu bafite umutima ucyeye, bibabere ifunguro rya   roho; backfire ibyaha. Ubumwe bwa Roho mutagatifu, imbaga y’abo mu ijuru, n’abakwiringira bose batariho urubanza. Tuguturiye kandi iki gitambo cy’ukuri, abageze mu zabukuru bafite ukwemera,  ababyeyi bacu, Abapatriarka, abahanuzi, intumwa, abanditsi b’ivanjiri, abahowe Imana, abashinzwe Penetensiya, abihaye Imana, n’abapfiriye mu kwemera bose.

Akosa amaturo avuga aranguruye ati:
PADIRI: 
Kubw’Umubyeyi wacu mutagatifu rwose, umuziranenge, wahebuje bose umugisha, Umubyeyi ukwiye gusingizwa, Nyina w’Imana (Theotokos) akanaba isugi iteka.rwose, turagukuza.
INDIRIMBO YO GUSINGIZA UMUBYEYI W’IMANA (THEOTOKOS)

ABANTU: 
Birakwiye ko tugukuza, wowe wabyaye Imana, umuhire iteka, umuziranenge, kandi mubyeyi w’Imana yacu. Urahebuje rwose gusumbya  abakerubi, kandi ukaba wuje ikuzo, kuburyo birenga abaserafi, wabyaye Imana Jambo, kuburyo buzira amakemwa, Mubyeyi w’Imana rwose, turagusingiza.

Mu gihe iyi ndirimbo iririmbwa umusaserodoti akomeza isengesho atuje:

PADIRI: 
Kubwa Yohani Batista mutagatifu, umuhanuzi n’integuza. Kubw’Intumwa  z’ ibirangirire, na Mutagatifu ……………… twizihiza none, ndetse n’abatagatifu bawe bose. Kubw’amasengesho yabo Mana, turebane impuhwe. Kandi Nyagasani, wibuken’abasinziriye, bafite icyizere cyo kuzazukira  ubugingo  buhoraho: (amazina y’abapfuye twibuka.) maze ubahe iruhuko  ridashira, ahabengeranira urumuri rw’ uruhanga rwawe. 


Kandi turakwinginga nanone Nyagasani, ngo wibuke Abepiskopi ba Kiliziya ya Ortodogisi  bamamaza ijambo ry’ukuri kwawe, Abasaserdoti bawe, abadiyakoni muri Kristu n’abihay’Imana bose. 

Tuguturiye iki gitambo isi yose, Tukiguturiye kandi Kiliziya Gatolika ntagatifu ikomoka ku Ntumwa. Abaharanira imibereho, n’imyifatire biboneye; Abayobozi  bacu bakunda Kristu. Bahe kuyobora mu mahoro, kugira ngo, tubeho mu mahoro.

Hanyuma umusaserodoti agaterura Antidore agira ati:

PADIRI: 
Hubahwe izina ry’Ubutatu butagatifu. Mubyeyi mutagatifu w’Imana, dufashe. 



Mbere na mbere, Nyagasani, wibuke Umwepiskopi wacu……………….kandi, uhe Kiliziya yawe ntagatifu guhorana amahoro, abuzima bwiza n’icyubahiro, kandi  yitangire kwamamaza ijambo ry’ukuri kwawe.
ABANTU: 
Kandi bose na byose.

PADIRI: 
Nyagasani, wibuke uyu mujyi (umurenge) dutuyemo, imijyi (imirenge) yose, imidugudu n’abayituyemo bafite ukwemera. Ibuka Nyagasani, abari mu ngendo zo mu mazi, mu kirere no ku butaka, abarwayi, indushyi, imfungwa n’abababaye,  bose wibuke kubakiza. Nyagasani, wibuke abazana amaturo, bagakorera ibikorwa byiza muri Kiliziya yawe, ndetse n’abazirikana abakene; kandi uraduhe twese ku mpuhwe zawe. 
Umusaserodoti yibuka amazina y’abemera bakiriho:
PADIRI: 
Maze uduhe gusingiza no kuririmba izina ryawe mu ijwi rimwe n’umutima umwe, Data, Mwana na Roho mutagatifu, ubu n’imyaka yose,  kugeza iteka n’iteka. Amin.

PADIRI: 
Impuhwe za Yuzu Kristo, Imana n’umukiza wacu, zibane na mwe mwese. 

ABANTU: 
Kandi zibane na roho yawe. 
AMASENGESHO YA MBERE Y’ISENGESHO RY’UMWAMI YEZU KRISTO/THE LITANY BEFORE THE LORD’S PRAYER

DIKONI: 
Tumaze kwibuka Abatagatifu bose, nanone; dusabe Nyagasani.
ABANTU: 
Nyagasani, gira ibambe.  (Kyrie Eleison).    

DIKONI: 
Kubw’amaturo  y’agaciro twatuye; dusabe Nyagasani. 

ABANTU: 
Nyagasani, gira ibambe.  (Kyrie Eleison).    

DIKONI: 
Kugira ngo Nyagasani  Imana  yacu, ukunda abantu kandi akaba  yakiriye, amaturo yacu ku meza ye matagatifu yo mu ijuru nk’umubavu uhumura neza, Kugira ngo atugarurire inema zivuye mu ijuru, hamwe n’ingabire ya Roho mutagatifu, dusabe Nyagasani.
ABANTU: 
Nyagasani, gira ibambe.  (Kyrie Eleison).    

DIKONI: 
Kugira ngo turokoke akaga kose, urwango n’amakuba, dusabe Nyagasani.
ABANTU: 
Nyagasani, gira ibambe.  (Kyrie Eleison).    
DIKONI: 
Dutabare, udukize Nyagasani, ubababarire kandi uturinde Mana,  kubw’impuhwe zawe.

ABANTU: 
Nyagasani, gira ibambe.  (Kyrie Eleison).    
DIKONI: 
Kugira ngo uyu munsi utubere muhire; umunsi mutagatifu; umunsi  wuje amahoro, kandi uzira icyaha, dusabe Nyagasani.

ABANTU: 
Nyagasani, gira ibambe.  (Kyrie Eleison).    
DIKONI: 
Kugira ngo tubone Malayika w’amahoro; umuyobozi udahemuka; umurinzi wa roho n’imibiri byacu, dusabe Nyagasani.

ABANTU: 
Twumve Nyagasani. (Parasu Kyrie).
DIKONI: 
Kugira ngo tugirirwe imbabazi z’ibyaha n’ibicumuro byacu, dusabe Nyagasani.

ABANTU: 
Twumve Nyagasani. (Parasu Kyrie).
DIKONI: 
Kubw’ikiri cyiza, gifitiye roho zacu akamaro, no kugira ngo isi yose igire amahoro, dusabe Nyagasani.                      
ABANTU: 
Twumve Nyagasani. (Parasu Kyrie).
DIKONI: 
Kugira ngo igihe dusigaje cyo kubaho tukigiremo amahoro n’ukwisubiraho, dusabe Nyagasani.
ABANTU: Twumve Nyagasani. (Parasu Kyrie).

DIKONI: 
Kugira ngo tuzagire iherezo ryiza ry’ubuzima; indunduro nkirisitu,  izira ububabare  n’ikimwaro; y’urukiko indunduro ituje, kandi ngo tuzitware  neza imbere rukomeye rwa Kristo; nidusabe Nyagasani. 

ABANTU: 
Twumve Nyagasani. (Parasu Kyrie).

DIKONI: 
Ubwo tumaze gusaba ubumwe bw’ukwemera n’umushyikirano na Roho mutagatifu, nimucyo twe n’ubugingo bwacu twiyegurire Kristu Imana yacu.

ABANTU: 
Turi abawe Nyagasani. (Si Kyrie).

PADIRI: 
(atuje) Ni wowe turagije ubuzima bwacu ndetse n’amizero yacu Nyagasani, turagusenga, tugutabaza, tugutakambira; kugirango gusangire nawe kumeza yawe matagatifu yo mu ijuru, dufite umutimanama utunganye; Dukize  turonke imbabazi z’ibyaha, maze mu bumwe bwa Roho mutagatifu n’umurage wingoma y’ijuru, tugire amizero yo kuzaza iwawe mu ijuru tutariho umugayo cyangwa urubanza.

(Aranguruye) Dushoboze gutinyuka Nyagasani kukwita Data; Wowe Mana y’ijuru, dufite umutima utaducira urubanza, maze tugire tuti:
ABANTU: 
Dawe uri mu ijuru, izina ryawe ryubahwe, ubwami bwawe nibuze,  icyo  ushaka gikorwe munsi nk’uko gikorwa mu ijuru, ifunguro ridutunga uriduhe none, utubabarire ibicumuro byacu, nk’uko na twe tubabarira abaducumuyeho, ntudutererane mu bitwoshya, ahubwo udukize icyago.


PADIRI: 
Kuko ubwami, ububasha n’ikuzo ari ibyawe: Data, Mwana na Roho mutagatifu, ubu n’imyaka yose, kugeza iteka n’iteka.  
ABANTU: 
Amin.

PADIRI: 
Nimuhorane amahoro.

ABANTU: 
Kandi ahorane na roho yawe.

DIKONI: 
Nimwunamire Nyagasani.

ABANTU: 
Turi abawe Nyagasani.

PADIRI: 
Turagushimiye Mwami utagaragara, wowe wahanze byose ku bubasha bwawe butagira  urugero. Kubw’impuhwe zawe wahanubuzima mu buse. Ubwawe Nyagasani aho wibereye mu ijuru, rebana umpuhwe aba bakubamye imbere, Atari  imbere y’umubiri n’amaraso, ahubwo imbere yawe Mana ikomeye. None rero Nyagasani, tugaburire impano zose ziri hano, ukurikije ubukene bwa buri wese. Ugendane n’abagenzi bo mu nyanja,  abo ku butaka n’abo mu kirere, ukize abarwayi, wowe muvuzi w’imitima n’imibiri byacu. 

Kubw’inema, impuhwe n’urukundo ugirira abantu b’Umwana wawe w’ikinege musangiye ikuzo, hamwe na Roho mutagatifu uduha ubugingo ubu n’imyaka yose,  kugeza iteka n’iteka.  
ABANTU: 
Amin.
PADIRI: 
Twumve Nyagasani Yezu Kristu,  Mana yacu, aho uganje mu bushorishori bw’ijuru,  ku ijabiro ryuje ikuzo ry’ubwami bwawe. Maze uze udutagatifuze, wowe  uganje mu ijuru hamwe na Data  ubana na twe ku buryo butagaragara. Tugaburire umubiri wawe utagira inenge, n’amaraso yawe y’agaciro, maze natwe udutume ku bantu bose.

Umudiyakoni ashyira stole ku ntugu ze, akunama inshuro eshatu imbere y’Alitari, buri nshuro avuga ati:
PADIRI: 
Ngagasani, nyeza kandi ungirire ibambe, jye umunyabyaha.
Umusaserodoti, aterura Umugati Mutagatifu mu biganza bye byombi, maze akawuzamura hejuru y’Alitari.

DIKONI: 
Dutege amatwi.

PADIRI: 
Amaturo matagatifu, mu Bantu batagatifu.

ABANTU: 
Intunganye ni imwe, Nyagasani ni umwe, Yesu Kristo, mu ikuzo ry’Imana Data, Amin. 


Nimusingize, Imana Nyagasani, uri mu ijuru,   nimumusingirize, mu ijuru, nimumusingize,  Alleluia, Alleluia
.
GUSANGIRA – THE HOLY COMMUNION
Umudiyakoni  yinjira kuri altali, maze agahagarara iburyo bw’umusaserodoti. 
DIKONI: 
Manyura umugati mutagatifu, Mwigisha.
Umusaserodoti amanyura Umugati Mutagatifu mo ibice bine.

PADIRI: 
Ntama w’Imana aramanyurwa, tukamusangira, aramanyurwa ariko ntatana, ahora ari ifunguro ryacu, kandi ntashira, ahubwo atagatifuza abamuhabwa.
Umusaserodoti awushyira ku ipateni, mu buryo bw’icyimenyesto cy’umusaraba:


Igice k’imenyetso IC agishyira mu nkogoro. Igice k’ikimenyetso XC nicyabatuye igitambo cya misa. Ibindi bice bibiri bisigaye NI na KA nibyo guhaza abemera. 

DIKONI: 
Uzuza uyi nkongoro, Mwigisha.

Umusaserdoti agafata ikimanyu IC akagikoresha ikimenyetso cy’umusaraba hejuru y’inkongoro agira ati:


PADIRI: 
Iyi nkongoro nisendere ukwemera na Roho mutagatifu.
DIKONI: 
Amin.
Umudiyakoni agafata igikoresho kirimo amazi ashyushye, akagishyikiriza umusaserdoti agira ati:
DIKONI: 
Mwigisha, ha umugisha iya mazi ashyushye.


Umusaserdoti akayaha umugish agira ati:
PADIRI: 
Haragasingizwa Ubushyuhe bw’ibintu byawe bitagatifu, ubu n’imyaka yose, kugeza iteka n’iteka. Amin.        
 
Umudiyakoni akabuganiza ya mazi mu nkongoro agira ati:
DIKONI: 
Ubushyuhe bw’ukwemera busendereye Roho Mutagatifu. Amin.
Umusaserodoti agabanya cya gice cya XC mo ibice bingana n’abasaserodoti batuye igitambo cya Liturigiya.
PADIRI: 
Diyakoni, igira hino.
Umudiyakoni araza agaca bugufi, agasaba imbabazi, maze agasoma (kiss) alitari avuga ati:
DIKONI: 
Mwigisha, mpa umubiri mutagatifu kandi w’agaciro wa Yezu Kristu  Nyagasani Imana, akanaba umukiza wanjye.

Umusaserodoti ahereza umudiyakoni ikimanyu cy’umugati mutagatifu agira ati:

PADIRI: 
Wowe, Diyakoni ………………… ukunda Imana,  uhawe umubiri mutagatifu kandi w’agaciro wa Yezu Kristu Nyagasani Imana,  akanaba umukiza wacu, kugira ngo ukurweho ibyaha,  maze ugire ubugingo bw’iteka.
Umudiyakoni yakira umugati mutagatifu, asoma ikiganza cy’umusaserodoti, maze akajya hirya kuri alitari, akavuga isengesho yicishije bugufi:
DIKONI: 
Nyagasani Mana ndahamya rwose ko  uri Kristu Umwana w’Imana nyakuri,… … …
Umusaserodoti nawe yiha ikimanyu cy’Umugati Mutagatifu agira ati:

PADIRI: 
Njyewe, …………………, umusaserdoti utari ubukwiye, mpawe amaraso y’agaciro kandi matagatifu ya Yezu Kristu, Nyagasani Imana, akanaba umukiza wanjye, kugira ngo nkurweho ibyaha,  maze ngire ubugingo bw’iteka.
PADIRI: 
Nyagasani Mana ndahamya rwose ko  uri Kristu Umwana w’Imana nyakuri, wazanywe munsi no gukiza abanyabyaha, muri bo nkaba ari jye wa mbere. Kandi ndemera yuko uyu ari umubiri wawe rwose, naho aya akaba amarasoyawe, y’agaciro. None rero ndagusabye ngo ungirire impuhewe, umbabarire ibyaha nakoze mbigendereye, ndetse n’ibyangwiririye, maze umpe gusangira ku mayobera yawe, umutima utanciraurubanza, maze mbabarirwe ibyaha, ndonke ubugingo bw’iteka. Amin.

Mwana w’Imana nyakira none ku meza y’amayobera yawe. Ntabwo nzigera menera abanzi bawe ibanga ryayo. Singusoma ubwa Yuda, ahubwo nka cya gisambo cyicujije, ndakwinginze, uzanyibuke ubwo uzaba uje mu bwami bwawe.
Nyagasani Yezu Kristu nshuti y’abantu kandi Mana yanjye; iki gitambo cyawe gitagatifu, ntikimbere intandaro y’urubanza kubera ibyaha byanjye, ahubwo kinsukure, kintagatifurize roho n’umubiri.

Ahita yiha wa Mugati Mutagatifu, mbere y’uko asoma ku Nkongoro Ntagatifu, akavuga ati:
PADIRI: 
Njyewe, ……………………. umusaserdoti utari ubukwiye, mpawe amaraso y’agaciro kandi matagatifu ya Yezu Kristu, Nyagasani Imana, akanaba umukiza wanjye, kugira ngo nkurweho ibyaha,  maze ngire ubugingo bw’iteka. Amin.
Umusaserodoti asoma inshuro eshatu, avuga ati:

PADIRI: 
Ku izina ry’Imana Data, na Mwana na Roho Mutagatifu. Amin.

Umusaserodoti ahita asukura Inkongoro, imwinwa ye hamwe na veil, avuga ati:

PADIRI: 
Iyi nkongoro ikoze ku munwa wanjye, irankureho ubusembwa bw’uburiganya, impanagureho n’ibyaha byanjye.
PADIRI:   
Diyakoni,   ngwino nanone.
Umudiyakoni araza maze agaca bugufi, avuga ati:
DIKONI: 
Nanone  negereye Kristu, Umwami udatanga, akanaba Imana yacu. Mwigisha, jyewe……………..umudiyakoni utari ubukwiye,  mpa ku maraso y’agaciro kandi matagatifu rwose ya Yezu Kristu,  Nyagasani Imana, akanaba umukiza wanjye.

PADIRI: 
Wowe, Diyakoni ………………… ukunda Imana,  uhawe amaraso matagatifu kandi y’agaciro ya Yezu Kristu Nyagasani Imana,  akanaba umukiza wacu, kugira ngo ukurweho ibyaha,  maze ugire ubugingo bw’iteka.

Nyuma, umusaserodoti akavuga ati:
PADIRI: 
Iyi nkongoro ikoze ku munwa wawe, iragukuraho ubusembwa bw’uburiganya, iguhanagureho n’ibyaha byawe.
Umusaserodoti amanyagura bya bice NI na KA wa Ntama w’Imana maze akabishyira mu Nkongoro kugirango abantu bahazwe; Inkongoro itwikirijwe aveil. Imiryango Mitagatifu ifunguye. Umudiyakoni yakira inkongoro akaza imbere y’abantu avuga ati:
DIKONI: 
Mugutinya Imana, kandi mufite ukwemera, ni mwigire hino!
ABANTU: 
Hasingizwe uje mu izina rya Nyagasani! Imana ni Nyagasani kandi yaratwigaragarije!
PADIRI: 
Nyagasani Mana ndahamya rwose ko  uri Kristu Umwana w’Imana nyakuri,… … …

Umusaserdoti ahaza buri wese avuga ati: 

PADIRI: 
Mugaragu (muja)   w’Imana w’Imana (izina)………………… sangira ku mubiri n’amaraso bya Nyasani Yezu Kristo, ukizwe ibyaha, maze uronke ubugingo bw’iteka.
Mugihe abantu barimo guhazwa, korari iba iririmba, iyi ndirimbo:
KORARI: 
Nimwakire umubiri wa Kristu, maze musogongere ku isoko y’ubugingo. Alleluia! Alleluia! Alleluia!
Umudiyakoni ahanagura iminwa ya buri wese uje guhazwa. Nyuma y’uko bose bamara guhazwa, abatura igitambo cya misa basubira mu ngoro ntagatifu (sanctuary) bagashyira inkongoro kuri alitari. Umudiyakoni ashyira ipateni hejuru y’Inkongoro ari nako baririmba Indirimbo z’izuka:
DIKONI: 
Turazirikana izuka rya Kristu, dusingiza Nyagasani Yezu, Umwami utunganye rwose, we wenyine utagira icyaha. Turaramya umusaraba wawe, tukaririmba dusingiza izuka ryawe ritagatifu, kuko uri Imana yacu, kandi ni wowe tuzi wenyine. Abemera mwese, nimuze dushengerere izuka rya Kristu, kuko umunezero wageze ku isi yose, ku bw’umusalaba. Turasingiza Nyagasani iteka, tukanaririmba izuka rye, kuko kubera twe yihananiye umusaraba, maze kubw’urupfu rwe atsinda urupfu.
Ishime unezerwe Yeruzalemu, kuko ikuzo rye rikubundikiyeho. Ishime ubyine Siyoni, Nawe Mubyeyi w’Imana (Theotokos), Himbarwa n’izuka ry’uwo wibarutse. Ijambo ryawe riratuje rwose. Kandi Kristu Mukundwa, watumenyeshejeko uzahorana natwe kugeza ku ndunduro y’ibihe. Bakristu bavandimwe, tunejejwe nokuba dufite ayi soko y’amizero.

Kristu, wowe Pasika ntagatifu, wowe buhanga, Jambo w’Imana Nyir’ububasha; Duhe kuzasangira nawe by’inkoramutima, kuri wa munsi uzira urwijiji w’ingoma yawe itagira iherezo.
Mugihe umudiyakoni ahanagura utuvungukira ku ipateni, aravuga ati:


Nyagasani amaraso yawe matagatifu, nahanagure ibyaha ku Bantu bawe, tuzirikana hano, kubw’amasengesho ya Nyina w’Imana (Theotokos), n’abatagatifu bawe bose. Amin.
Umusaserodoti aha umugisha imbaga y’abantu, agira ati:
PADIRI: 
Nyagasani Mana, kiza imbaga yawe, maze umurage wawe uwuhe umugisha.
ABANTU: Twabonye urumuri nyarwo! Twakiriye Roho wo mu ijuru! Kwemera nyako! Turaramya ubutatu butagaragara, bwo bwadukijije. 
Umusaserdoti apfundikiza eveil, (inkongoro n’ipateni), maze akosa (cense) inshuro eshatu avuga bucece buri nshuro ati:
PADIRI: 
Himbarirwa mu ijuru Nyagasani Mana, maze ikuzo ryawe ribengeranire ku isi yose.
Umusaserdoti agahereza ipateni umudiyakoni ngo ayijyane ku meza yo gutegurirwaho, maze We agafata inkongoro  avuga yoroheje ati:

PADIRI: 
Nihasingizwe Imana yacu. (aranguruye) Ubu n’imyaka yose, kugeza iteka n’iteka.   

Umusaserodoti ahita ajyana inkongoro ku meza, maze akayosa inshuro eshatu.
ABANTU: 
Amin.
Nyagasani Mana, Reka iminwa yacu yuzure Ibisingizo byawe, kugira ngo tubashe kuvuga Ikuzo ryawe; kuko watugize ab’agaciro mukwakira amayobera matagatifu, ahoraho, kandi atanga ubugingo. Tuzigame mubutagatifu bwawe, kugira ngo uyu umunsi wose twugubwe neza mu rumuri rwawe. Alleluia! Alleluia! Alleluia!

Umudiyakoni ahita ajya aho avugira litany, naho umusaserodoti agasubira kuri alitari, ame agatunganya antimension.

GUSHIMIRA – LITANY OF THANKSGIVING

DIKONI: 
Duhaguruke twifashe neza. Ngo ubwo twasangiye amabanga  ya Kristu, amayobera matagatifu yo mu ijuru,  atubeshaho, nimucyo dushimire Nyagasani.
ABANTU:
Nyagasani, gira ibambe. 

DIKONI: 
Dutabare, udukize, utugirire ibambe, kandi uturinde, Mana kubw’inema yawe.
ABANTU: 
Nyagasani, gira ibambe.
DIKONI: 
Dusabe ngo uyu munsi utubere muhire,  mutagatifu, umunsi w’amahoro,  kandi uzira icyaha. Nimucyo twizerane, maze twe n’ubugingo bwacu, twiyegurire  Kristo Imana yacu.

ABANTU: 
Turi abawe Nyagasani.
Umusaserodoti akavuga isengesho ryo gushimira yoroheje, agira ati:
PADIRI: 
Turagushimiye Nyagasani mukunzi w’abantu,  sendereze ibyiza mu mitima yacu. Turagushimira kandi ko waduhaye kuba abagenerwamurage  b’amayobera  yawe ahoraho yo mu ijuru. Tuyobore twese mu nzira iboneye,  utwakire muginyiro cyawe, uturindire ubugingo kandi udukomereze intambwe. Kubw’amasengesho y’umubyeyi w’Imana akanaba isugi iteka,  n’ay’abatagatifu bose. 

Umusaserodoti akoresheje Antimension, akora ikimenyetso cy’umusaraba hejuru ya n’Ivanjiri Ntagatifu agira ati: 

PADIRI: 
Kuko ari wowe udutagatifuza, turagusingiza; Data Mwana na Roho Mutagatifu. Ubu n’imyaka yose, kugeza iteka n’iteka.
ABANTU: 
Amen.

Umusaserodoti akarambika igitabo cy’Ivanjiri kuri Antimension.
PADIRI: 
Nimucyo dutahane amahoro.

ABANTU: 
 Mu izina rya nyagasani.

DIKONI:
 Dusabe Nyagasani.

ABANTU: 
Nyagasani, gira ibambe.
ISENGESHO RYA MBERE YO GUSOZA - THE PRAYER BEFORE THE AMBO
PADIRI: 
Nyagasani, wowe uha umugisha abagusingiza, ugatagatifuza abakwiringira, kiza imbaga yawe, uha  umugisha umurage wawe. Rinda Kiliziya yawe yose, utagatifuze abakunda ubwiza bw’ingoro yawe, ubahe umugisha kubw’ububasha bwawe. Ntudutererane, twe abakwizera kandi uhe umugisha Kiliziya zose, Abasaserdoti  n’imbaga yawe yose,  kuko ubuntu n’ingabire byose bituruka iwawe mu ijuru, kandi bikagukomokaho, Dawe Mubyeyi w’umcyo. Turagushimira, turakuramya,   Data, Mwana na Roho mutagatifu, Ubu n’imyaka yose, kugeza iteka n’iteka.
ABANTU: 
Amen. 

Nihasingizwe izina rya Nyagasani, ubu n’iteka ryose (3).
Umusaserdoti ahita ajya ku meza yo guteguriraho akavuga iri sengesho atuje ati:
PADIRI: 
Kristu Mana yacu, Cyuzuzo cy’amategeko n’abahanuzi; wowe wasohoje umurimo w’Imana Data ugira ngo turonke agakiza; imitima yacu yuzuze ibyishimo n’umunezero iteka.
DIKONI: 
Dusabe Nyagasani.

ABANTU:  
Nyagasani, gira ibambe.
Umusaserdoti aha umugisha ikoraniro aranguruye ati:

PADIRI: 
Umugisha wa Nyagasani nubabemo, ku bw’ ubuntu n’urukundo agirira abantu, ubu n’imyaka yose,  kugeza iteka n’iteka.

ABANTU: 
Amin.

GUSOZA – THE DISMISSAL

PADIRI: 
Habwa, Kristo Mana yacu, byiringiro byacu, habwa ikuzo!
ABANTU: 
Hasingizwe Data, na Mwana, na Roho Mutagatifu, ubu n’imyaka yose, kugeza iteka n’iteka.
PADIRI: 
(Ku cyumweru)
 Kristu Imana yacu nyakuri wazutse mu bapfuye) girira amasengesho y’ umubyeyi wawe utagira inenge; girira umusaraba wawe mutagatifu, ukwiye icyubahiro. Girira uburinzi bw’abo mu ijuru. Girira amasengesho ya Yohani Batisita Mutagatifu, umuhanuzi n’integuza. Girira intumwa zawe z’ibirangirire, abahowe Imana batsinze kandi twubaha. Girira abasokuru bacu bemeraga Imana: Yohani Krizostomu Umwepiskopi wa Constantinople, na Mutagatifu …………… Umurinzi w’iyi Kiliziya ……………..; Abakurambere bacu  b’inyangamugayo, bakaba n’abatagatifu b’Imana: Yoakimi na Ana.  Mutagatifu ………………. duhimbaza uyu munsi, andi batagatifu bose. Imana ishobora byose nitubabarire, kuko igwa neza kandi ikaba ikunda abantu.


Kubw’amasengesho y’abakurambere bacu batagatifu, Nyagasani Yezu Kristu natugirire ibambe, adukize.

ABANTU: 
Amin.
PADIRI: 
Ubutatu butagatifu bubarinde mwese.

ABANTU: 
Nyirukuduha umugisha; akanadutagatifuza, Nyagasani, umurinde imyaka myinshi.
Abakristu bagahabwa umugati mutagatifu (Antidoron) bakanasoma ikiganza cy’umusaserdoti cyangwa bagahabwa umugisha hakoreshejwe umusaraba, ababwira ati:
PADIRI: 
Umugisha w’Imana n’impuhwe zayo bibagereho, Kubw’impuhwe n’urukundo agirira abantu, ubu n’imyaka yose, kugeza iteka n’iteka.
ABANTU: 
Amin.
………………………………………………………………………………………………

�  Ku minsi mikuru, haririmbwa antifono z’umwihariko


�  Ku minisi y’imibyizi turirimba ngo: (wowe uganje mu batagatifu).


� Ku minsi mikuru, haririmbwa antifono z’umwihariko


� Mu minsi y’imibyizi: (wowe uganje mu batagatifu). Ku minsi mikuru ya Bikira Mariya (Theothokos): Kubw’amasengesho ya Nyina w’Imana (Theothokos)…., naho ku minsi mikuru ya Nyagasani haririmbwa indirimbo zo kwinjira z’umwihariko.





� Ku minsi mikuru imwe n’imwe isimburwa n’indi ndirimbo (hymn).


� Ku minsi mikuru imwe n’imwe, iyi ndirimbo isimburwa n’izindi.


� Indirimbo y’isangira, (The Communion hymn). Iminsi mikuru igira indirimbo z’umwihariko.


� Ku minsi y’indi, umusozo wayo uba ari umwihariko.





